
RIVOJLANISHIDA NUQSONI
BOR BO'LGAN BOLALARNI
[JTIMOIY HAYOTGA
TAYYORLASHDA INKLYUZIV
TA'LIMNING O‘RNI

B. Xusniddinova
Nizomiy nomidagi O‘zbekiston Milliy Pedagogika Universiteti
Logopediya kafedrasi o‘gituvchisi

Annotatsiya: Mazkur maqolada O‘zbekiston Respublikasida imkoniyati cheklangan bolalar uchun yaratilayotgan
shart-sharoitlar, ularni sog‘lom bolalar bilan birgalikda o‘qgitish orgali ijtimoiy hayotda munosib o'rin egallashiga qara-
tilayotgan e’tibor yoritilgan. Inklyuziv ta’'lim tizimi orgali nogironligi bo‘lgan bolalarni jamiyatga moslashtirish bo‘yicha
amalga oshirilayotgan ishlarga umumiy tavsif berilgan.

inklyuziv ta’lim, o‘quvchilar, imkoniyati cheklangan bolalar, ijtimoiy hayot, sog‘lom bolalar, jamiyat.

Abstract: This article provides a general overview of children with disabilities in Uzbekistan and the conditions created
for them. It emphasizes the significant attention being paid to their integration into social life by educating them alongside
healthy children within the framework of inclusive education.

inclusive education, students, children with disabilities, social life, healthy children, society.
AHHOTaumA: B gaHHON cTaTbe MpeacTaBrnieHa obLiasi XxapakTepucTMKa YCroBui, co3gaBaemblx B Pecny6nvke Y3be-
KUCTaH ansi AeTeN C orpaHnYeHHbIMU BO3MOXHOCTAMU. Ocoboe BHMMaHWE yaerneHo BonpocaM MX MHTErpaLuum B CoLu-
anbHy XM3Hb MOCPEACTBOM MHKMHO3UMBHOIO OBGYYEHUS COBMECTHO CO 340POBbIMU CBEPCTHUKaMMU. PackpbiBaeTcsl 3Ha-

YMMOCTb MHKMIO3MBHOTO 06pasoBaHUsi B MPOLECCe couuanbHOM ajantauuv Aetert ¢ ocobbiMy obpasoBaTenbHbIMU
notpebHocTAMM.

MHKIIO3MBHOE 0OpasoBaHue, yyallmecs, AeT C OrpaHWYeHHbIMW BO3MOXHOCTSIMU, couuaribHas
XW3Hb, 300pOBbIE AETU, OOLLECTBO.

Bugungi kunda Respublikamiz migyosida bir qator islohotlar amalga oshirilmoqda. Barcha islohotlarning
zamirida, eng avvalo, yosh avlodning barkamol shaxs sifatida kamol topishi, hech kimdan kam bo‘lImay ulg‘a-
yishi hamda xalgaro migyosda ragobatbardosh bo‘lishi kabi magsadlar mujassam. Aynigsa, nogironligi bo‘lgan,
rivojlanishda nugsoni mavjud, ota-ona garamog'‘isiz qolgan yetim bolalarni ijtimoiy himoya qilish har doim
jamiyat oldidagi dolzarb vazifalardan biri bo‘lib kelmoqda.

Ushbu vazifalarni samarali amalga oshirish maqgsadida, mamlakatimizda rivojlanishida nugsoni bo‘lgan
bolalarning huquq va erkinliklarini ta’minlash, zarur shart-sharoitlarni yaratish, turmush faoliyatidagi chek-
lovlarni bartaraf etish hamda ular uchun sifatli ta’lim tizimini yo‘lga qo‘yish borasida gator muhim ishlar amalga
oshiriimoqda.

O'zbekiston Respublikasi ljtimoiy tashabbuslarni go‘llab-quvvatlash jamg‘armasi tomonidan 2007-yilda
“O‘zbekistonda inklyuziv ta’lim” loyihasi amalga oshirilgan. Ushbu loyihada O‘zbekiston Respublikasi Xalq ta’limi
vazirligi, Oliy va o‘rta maxsus ta’lim vazirligi, shuningdek, bir gator mintagaviy markazlar — Navoiy shahridagi
“‘Umr” imkoniyati cheklangan bolalarga yordam berish markazi, Samarqgand shahridagi “Hayot” nogironlarga
yordam markazi, Jizzaxdagi “Istigbolli aviod” markazi, Qarshidagi “Umid” tashabbuslarni go‘llab-quvvatlash
markazi, Termizdagi “Imkon” markazi, Qo‘qondagi “Ziyo” ijtimoiy yordam markazi va boshqga tegishli tashkilotlar
bilan hamkorlikda amalga oshirilgan. Mazkur loyihada Shvetsariya elchixonasi ham ishtirok etgan.

Loyiha doirasida Toshkent, Guliston, Qarshi, Samargand, Termiz, Andijon, Qo‘qon, Nukus, Buxoro va
Urganch shaharlarida joylashgan ayrim maktabgacha ta’lim muassasalari, umumiy o‘rta maktablar, kasb-hunar
kollejlari va akademik litseylarida imkoniyati cheklangan bolalar aralash guruhlarda, inklyuziv texnologiyalar
asosida ta’lim-tarbiya olish imkoniga ega bo'ldilar.

Hozirgi kunda mamlakatimizda imkoniyati cheklangan bolalarni jamiyatga faol qo‘shish, eng avvalo,
ularning salomatligini tiklash hamda ta’lim olish huquglarini to‘liq ta’minlash magsadida “Imkoniyati cheklangan
bolalar uchun umumiy ta’lim” loyihasi asosida tizimli ishlar davom ettiriimoqda. Bunda, asosan, inklyuziv ta’lim
imkoniyatlaridan keng foydalanish ko‘zda tutilgan.

Inklyuziv ta’lim sohasida olib borilgan tadqigotlar shuni ko‘rsatadiki, bu tizim nafaqat pedagogik, balki ijti-
moiy integratsiya tamoyillariga asoslanadi. UNESCO tomonidan 1994-yilda e’lon gilingan Salamanca deklarat-
siyasi barcha bolalar uchun teng ta’lim imkoniyatlarini ta’minlashni belgilab bergan. Muminova, Shomahmu-
dova va Ahmedova tomonidan yozilgan “Inklyuziv ta’lim” gqo‘llanmasida O‘zbekiston sharoitida maxsus ehtiyojli
bolalarning moslashuvi, oilaviy muhit va ta’lim strategiyalari yoritilgan. Rossiyalik olimlar V.I. Lubovskiy va L.A.
Yasyukova esa imkoniyati cheklangan bolalarga individual yondashuv va maxsus metodikalarni ishlab chiggan.

Mazkur masala G*arb tadgiqotchilari tomonidan ham keng yoritilgan bo‘lib, Mel Ainscow va Tony Boothning
“Index for Inclusion” asari inkluzivlik mezonlarini ta’lim muassasalarida amaliy joriy etish imkoniyatlarini taqdim
etadi. O'zbekistonda inklyuziv ta’limni davlat darajasida rivojlantirish O‘zbekiston Respublikasi Prezidentining
2020-yil 13-oktabrda “Alohida ta’'lim ehtiyojlari bo‘lgan bolalarga ta’lim-tarbiya berish tizimini yanada takomil-
lashtirish chora-tadbirlari to‘g‘risida” PQ-4860-sonli' garor gabul gilingan bilan belgilangan. Khusniddinova B.K.
o'z tadgiqotlarida logoped pedagoglarning kasbiy va axlogiy kompetensiyasi inklyuziv ta’lim sifatiga bevosita
ta’sir ko‘rsatishini ilmiy asosda ko‘rsatib bergan.

Ushbu tadqigotda ma’lumotlar O‘zbekistonning turli hududlaridagi umumta’lim maktablarida olib borilgan
kuzatuv, so‘rovhoma va intervyular orqali to‘plandi. Olingan ma’lumotlar sifatli tahlil usullari asosida, jumladan,
kontent tahlil va tematik guruhlash orgali tahlil qilinib, inklyuziv ta’limning amaliy holati va samaradorligi
aniglashtirildi.

Inklyuziv ta’lim — bu barcha bolalarning maxsus ta’lim olish ehtiyojlarini gondirish va ularning individual
imkoniyatlaridagi farglarni inobatga olgan holda ta’lim muassasalarida ilm olishda teng huquqgqa ega bo‘lishla-
rini ta’minlovchi ta’lim shaklidir. Inklyuziv ta’lim maktabgacha ta’lim muassasalari, maktablar hamda kollejlarda
tashkil etilgani orqali imkoniyati cheklangan bolalarga bo‘lgan munosabat ijobiy tomonga o‘zgarayotganini
kuzatish mumkin. Bu esa ularning hayotda muvaffagiyat qozonishida muhim omil bo'lib xizmat giladi.

Inklyuziv ta’lim umumta’lim maktablarida tahsil olayotgan o‘quvchilarga barcha tadbirlarda faol ishtirok
etish imkonini beradi. Natijada, ular jamiyatdan ajralib qolmaydi. Imkoniyati cheklangan bolalar uchun ishlab
chiqilgan inklyuziv ta’lim strategiyasi o‘qishning uzluksiz davom etishini ta’minlaydi. Oila — bolalar bog‘chasi —
maktab — kasb-hunar kolleji — ish bilan ta’minlash kabi izchil tizim, ota-onalarga imkoniyati cheklangan farzan-
dlarini umumta’lim maktablariga hamda oliy ta’lim muassasalariga ishonch bilan yuborishlariga asos yaratadi.

Inklyuziv ta’lim o‘quvchilarning jismoniy, psixologik va individual xususiyatlarini inobatga olgan holda
tashkil etiladigan pedagogik jarayon hisoblanadi. Bu sog‘lom va imkoniyati cheklangan bolalarning birgalikda
o'qitilishini ta’minlaydi. Inklyuziv ta’limning asosiy vazifalari quyidagilardan iborat:

* rivojlanishning turli imkoniyatlariga ega bo‘lgan o‘quvchilar uchun kamsitishni istisno giladigan, barcha
bolalarga teng munosabatda bo‘lishni ta’minlaydigan yagona moslashtirilgan ijtimoiy muhitni yaratish;

« ta’lim jarayonining barcha ishtirokchilarida alohida ta’lim ehtiyojlari bo‘lgan o‘quvchilarga nisbatan bag‘ri-
kenglik munosabatini shakllantirish;

* sog'lom bolalar bilan bir gatorda imkoniyati cheklangan bolalarning aqliy va ijtimoiy salohiyatlarini rivojlan-
tirish;

*  barcha o‘quvchilar uchun davlat ta’lim standartlariga muvofiq maktabgacha, umumiy o‘rta, kasb-hunar va
oliy ta’lim dasturlarini o‘zlashtirish imkonini yaratish;

* o‘quvchilarning emotsional-irodaviy sohasi, bilish faoliyati, ijtimoiy ko‘nikma va salohiyatini har tomonlama
rivojlantirish;

+ alohida ta’lim ehtiyojlari bo‘lgan bolalarni tarbiyalayotgan oilalarga maslahat berish, ota-onalarning peda-
gogik texnologiyalar, ta’lim-tarbiya usullari va vositalaridan xabardorligini oshirish va psixologik-pedagogik
jihatdan qo‘llab-quvvatlash.

1 O‘zbekiston Respublikasi Prezidentining 2020-yil 13-oktabrdagi “Alohida ta’lim ehtiyojlari bo‘lgan bolalarga ta’lim-tarbiya berish
tizimini yanada takomillashtirish chora-tadbirlari to‘g'risida” PQ—-4860-sonli qarori: https://lex.uz/docs/-5044711 .

Imkoniyati cheklangan bolalar ta’lim muassasasiga qadam qo'ygan zahoti turli qiyinchiliklarga duch
keladilar. Ular alohida e’tibor va doimiy pedagogik yordamga muhtoj bo‘ladilar. Shu sababli har bir maktabda
ular uchun alohida shart-sharoitlar yaratilishi zarur. Inklyuziv ta’lim jarayonida nogironligi bo‘lgan bolalar sog‘lom
tengdoshlari bilan birgalikda ta’lim oladilar. Bu esa ularning psixologik holatini bargarorlashtiradi.

Birog, imkoniyati cheklangan bolalarning faqat o‘zlari kabi bolalar bilan bir sinfda ta’lim olishlari ularning
jamiyatga moslashuvchanligini cheklashi, ijtimoiylashuv jarayoniga salbiy ta’sir ko‘rsatishi mumkin. Shu sababli,
ularni sog‘lom bolalar bilan aralash sinflarda o‘qgitish tavsiya etiladi. Ta’lim jarayoni davomida o‘quvchilarning
bilimlarni o‘zlashtirish darajasiga garab, moslashtiriigan (cheklangan) darslar tashkil etilishi lozim. Bu darslar
umumiy o‘rta ta’lim mazmuniga muvofiq bo‘lishi shart.

Shart-sharoitlar imkoniyati cheklangan o‘quvchilarning ehtiyojlariga moslashtirilishi zarur. Bu holatda ta’lim
jarayoni individuallashtiriladi va zaruratga ko‘ra uzaytiriigan muddatlarda tashkil etiladi. Masalan, ko‘zi ojiz
bolalar uchun to‘qqiz yillik umumiy ta’lim dasturi o‘n yil davomida amalga oshirilishi mumkin. Harakat-tayanch
tizimi yoki psixik rivojlanishida nugsoni bo‘lgan bolalar uchun esa ta’limning maqgbul variantlari asosida darslar
tashkil etiladi.

llgari imkoniyati cheklangan bolalar ko‘p hollarda uy sharoitida alohida ta’lim olgan. Bu holat ularning
ijtimoiylashuviga salbiy ta’sir ko‘rsatib, mustaqil hayotga tayyorgarligini susaytirgan. Inklyuziv ta’lim tizimi bu
muammolarga yechim bo‘lib xizmat qgildi. Bunday bolalarni umumta’lim muassasalariga jalb gilishning ikki
asosiy omili mavjud:

Imkoniyati cheklangan bolalar sog‘lom tengdoshlari bilan birga ijtimoiy faoliyatda ishtirok eta oladi.

Bunday integratsiya sog‘lom bolalarda ijtimoiy tenglik, bag‘rikenglik, mehr-shafgat, e’tibor kabi ijobiy fazi-
latlarni shakllantiradi, imkoniyati cheklangan bolalar esa o‘zlarining jamiyatda teng huqugli ekanliklarini his
etadilar.

Inklyuziv ta’lim tizimini muvaffaqiyatli tashkil etish ota-onalar, pedagoglar, maxsus soha mutaxassislari va
mahalla bilan hamkorlikda amalga oshirilishi lozim. Maxsus pedagogika fanida imkoniyati cheklangan bolalar
quyldagl toifalarga bo'linadi:

eshitishida nugsoni bo‘lgan bolalar (kar, zaif eshituvchi, kech eshitish nugsoni paydo bo‘lganlar);

*  ko'rishida nugsoni bo‘lgan bolalar (ko'r, zaif ko‘ruvchilar);
« aqliy rivojlanishida cheklovga ega bo‘lgan bolalar;

*  nutqiy rivojlanishida nugsoni bo‘lganlar;

* harakat-tayanch tizimida muammolari mavjud bolalar;

»  psixik rivojlanishida sustlik kuzatilgan bolalar;

e bir nechta nugsoni mujassam ko‘r-kar-soqov bolalar;

*  kompleks nugsonli bolalar;

» autizm spektriga mansub bolalar.

Shuni unutmaslik kerakki, har ganday farzandni imkoniyati cheklangan deb baholash mumkin emas.
Masalan, agar bolaning chap qulog'i eshitib, o'ng qulog‘i eshitmasa, bu holat uning intellektual yoki jismoniy
rivojlanishiga to‘laqonli ta’sir gilmasa, u imkoniyati cheklangan toifaga kiritiimaydi. Yoshi katta kishilarda vaqt
o'tishi bilan yuzaga keladigan ayrim nugsonlar ham ularni rasmiy ravishda nogironlar qatoriga qo‘shishga asos
bo‘la olmaydi.

Ko'rish funksiyasi bolaning hayotiy faoliyati va rivojlanishida muhim ahamiyatga ega. Ko‘rishdagi nugsonlar
bolaning ruhiy va jismoniy rivojlanishida ikkilamchi nugsonlarning paydo bo‘lishiga sabab bo‘lishi mumkin.
Tiflopedagogika fanida ko‘rish nugsonlari ularning darajasi va o‘quv materialini idrok qilish qobiliyatiga qarab
quyidagi guruhlarga ajratiladi:

Ko‘r va deyarli ko‘r (gisman ko‘ruvchi) bolalar — ko‘rish o‘tkirligi 0 dan 0,004 gacha bo‘ladi. Bunday bolalar
deyarli ko‘rmaydilar, ular asosan o‘quv materialini sezish va eshitish orgali idrok etadilar. Ular Brayl yozuvi tizimi
asosida o‘gib-yozadilar.

Zaif ko‘ruvchi bolalar — ko‘rish o'tkirligi korreksiya (ko‘zoynak) yordamida 0,06 dan 0,09 gacha bo‘ladi.
Bunday bolalarda ko‘rishda murakkab nugsonlar kuzatiladi.

Of'rta darajadagi zaif ko‘ruvchi bolalar — ko‘zoynak yordamida ko‘rish o'tkirligi 0,1 dan 0,3—-0,4 gacha. Ular
muayyan sharoitlarda buyumlarni ko‘rib idrok etish, erkin o‘qish va yozish, katta fazoviy doirada yo‘nalish olish
imkoniyatiga ega bo‘ladilar.

Ko‘z o‘tkirligi 0,05 dan 0,4 gacha bo‘lgan bolalar maxsus bog‘chalar va maktablarda tahsil oladilar. Ushbu
ta’lim muassasalarini tamomlagach, ular Respublika ko‘rlar jamiyati qoshidagi muassasalarda ishlashlari, yo-
zuvchi, shoir, o‘gituvchi, musiqachi kabi intellektual sohalarda faoliyat yuritishlari mumekin.

Surdopedagogikada eshitishida nugsoni bo‘lgan bolalar quyidagi guruhlarga ajratilib o‘rganiladi:

1. Kar bolalar — tug‘ma eshitish qobiliyatidan butunlay mahrum bo‘lgan, nutq shakllanmagan go‘daklar.
2. Zaif eshituvchi bolalar — eshitish qobiliyatining gisman buzilishi natijasida nutqiy nugsonga uchragan
bolalar.

3. Keyinchalik zaif eshituvchi bo'lib gqolgan bolalar — nutqi shakllanib ulgurgan, biroq keyinchalik eshitish
gobiliyatini yo‘qotgan bolalar.

Eshitishdagi nugson, hatto nutq shakllangandan keyin paydo bo‘lsa ham, qulogdagi jismoniy nugson tufayli
eshitishda baribir cheklovlar yuzaga keladi.

Zamonaviy ta’lim jarayoni shaxsning har tomonlama rivojlanishi, ijtimoiylashuvi hamda mustaqil, tanqidiy
va ijodiy fikrlash qobiliyatlarini shakllantirishga yo‘naltirilgan bo'lishi lozim. Bu yondashuv shaxsga yo‘naltirilgan
ta’lim deb nomlanadi. Shaxsga yo‘naltirilgan ta’lim — imkoniyati cheklangan bolalarning individual xususiyatlari,
fikrlash va harakat strategiyasini hisobga olgan holda ularning qobiliyatini rivojlantirishga qaratilgan ta’limdir.

Bu ta’lim shakli ta’lim muhiti, pedagogik shart-sharoitlar va tarbiya jarayonini bolaning ichki imkoniyatlariga
moslashtirishni nazarda tutadi. Shaxsga yo‘naltiriigan yondashuv — bolaning tafakkuri, dunyogarashi, mustaqil
garor gabul qilish, ijtimoiy faolligini oshirishga xizmat qiladi.

Bu ta’limni tashkil etishda pedagoglar quyidagi shartlarga qat’iy amal qilishi zarur:

* har bir bolani alohida, o‘ziga xos shaxs sifatida korish;

*  bolaning ruhiy holatini to‘g‘ri baholash va ehtiyojlarini inobatga olish;

* imkoniyati cheklangan bolaga tolerant munosabatda bo'lish;

* uning kuch va qobiliyatlariga ishonch bildirish;

«  mustaqil faoliyat va nazorat uchun imkoniyat yaratish;

+ ta’limda tazyiqdan voz kechish;

+  muvaffagiyatli ta’lim mubhiti yaratish;

»  bilimlarni o‘zlashtirishda ijodiy va tangidiy yondashuvni rag‘batlantirish;
* yutuq va xatolarni tahlil gilish ko‘nikmasini shakllantirish.

Shaxsga yo‘naltiriigan ta’lim — imkoniyati cheklangan bolani mavjud tizimga moslashtirish emas, balki
uning shaxsiy imkoniyatlarini to‘la ochish uchun zarur pedagogik va psixologik shart-sharoitlarni yaratishga
garatilgan yondashuvdir. Bu ta’lim jarayonida bola mustagqil bilim olish, o'z fikrini himoya qilish, muammoga
ijodiy yechim topish, tanqidiy fikrlash ko‘nikmalarini o‘zlashtiradi.

Xulosa o‘rnida ta’kidlash joizki, inklyuziv ta’lim tizimining joriy etilishi ko‘plab imkoniyati cheklangan bolalarni
faol ijtimoiy hayotga qaytardi, desak mubolag‘a bo‘lmaydi. Ular uchun tashkil etilgan inklyuziv ta’lim dasturi
ularni tashqi muhit bilan integratsiyalashuviga, ijtimoiy muloqotga kirishishiga zamin yaratdi, shaxsiy ishonch
tuyg‘usini mustahkamladi va eng asosiysi — har bir bola singari to‘lagonli hayot kechirish huqugiga egaliklarini
anglashlariga imkon berdi.

Inklyuziv ta’lim olgan bolalar kelajakda jamiyatda faol ishtirok etishga, mehnat bozorida munosib o‘rin egal-
lashga, igtisodiy va ijtimoiy jihatdan erkin bo‘lishga intiladilar. Mazkur ta’lim insonlar o‘rtasidagi ajralishni emas,
balki o‘zaro hurmat, mehr-ogibat va bag‘rikenglik muhitini shakllantirishga xizmat giladi. Bu esa o'z navbatida
jamiyatda inklyuzivlik tamoyillariga asoslangan, teng huquqli fugarolarning uyg‘un yashashiga turtki beradi.

Takliflar:

*  Har bir ta’lim muassasasida inklyuziv ta’lim uchun maxsus jihozlangan o‘quv muhitini yaratish;
«  Ofqituvchilar va mutaxassislar malakasini oshirishga yo‘naltiriigan maxsus kurslar joriy etish;

* Inklyuziv ta’lim jarayonida psixologik-pedagogik ko‘mak xizmatlarini yo‘lga qo‘yish;

« Oilalar bilan hamkorlikni kuchaytirish va ota-onalarga maslahat markazlari tashkil etish;

* Inklyuziv ta’limni moliyaviy qo‘llab-quvvatlash mexanizmlarini takomillashtirish.

